2012 воын челядьлысь дзоньвидзалун бурмӧдан кампания вылӧ сетӧма 500 миллион шайтысь унджык сьӧм.

«2012 воын артыштӧма 53 сюрс челядьлысь бурмӧдны дзоньвидзалунсӧ да шойччӧдны найӧс. Сы лыдын 18 сюрс челядьыс — олӧмын пикӧ воӧм челядь лыдысь. Сюрс да джынсьыс унджык челядьыс шойччӧны нин лунвывса курортъясын», - висьталіс Коми Республикаса Юралысьӧс вежысь Виталий Стаханов челядьлӧн гожся шойччӧм кузя селекторнӧй сӧвещание вылын.

Коми Республикаса йӧзӧс велӧдан министерстволӧн юӧр серти, дзоньвидзалун бурмӧдан кампания заводиттӧдз вӧлі нуӧдӧма челядьлы лагеръяслысь паспортизация удж да ӧні лӧсьӧдӧны челядьлысь дзоньвидзалун бурмӧдан организацияяслысь ӧтувъя реестр. В.Стаханов тшӧктіс йӧзӧс велӧдан министерстволы видзӧдны сы бӧрся, кыдзи лӧсьӧдӧны вылыс тшупӧда да шӧр тшупӧда уджсикасӧ велӧдан учреждениеясса студентъяс лыдысь педагогическӧй отрядъяс, медым найӧ уджалісны республиканскӧй да республика сайын  челядьлысь дзоньвидзалун бурмӧдан лагеръясын.

«Миян челядь бӧрся колӧ бура видзӧдны. Тӧждысьӧмӧн да зільӧмӧн колӧ уджавны студентъяслы, медым лоны бур педагогъясӧн, сідзжӧ и гожся кампания дырйи. Найӧ мунӧны оз сӧмын уджавны, налы эскӧны бать-мам, дӧверитӧны челядьлысь олӧмъяс да дзоньвидзалун. Та вӧсна быд воспитательлы да вожатӧйлы колӧ бура тӧдны ассьыс уджсӧ да оз позь лоны веськодьӧн», - тшӧктіс Виталий Стаханов.
